
Аммиак ёки аминларни азот атоми бўйича алкиллашда алкилловчи восита 

сифатида хлорли бирикмалар ва спиртлар олинади.Аммикни спиртлар билан 

алкиллаш натижасида паст алифатик аминлар синтез қилинади.Метил амин 

CН3NН2, диметиламин (CН3)2NН ва учлам-чиметиламин N(CH3)3, улар оддий 

шароитда газсимон модда.Этиламин C2Н5NH2, диетиламин (C2Н5)2NН, 

триетиламин (C2H5)N суюқлик. Ушбу моддалар сув билан яхши аралашади. 

Аминлар синтези газ фазасида 380-450°C ва 2-5 МПа босим остида олиб 

борилади. Катализатор сифатида фаол алюминий оксид ёки алюмосиликат ва 

баъзан промоторлар ҳам қўшилади. 

Энди метиламин ишлаб чиқариш технологияси билан танишамиз.  

СН3ОН + NH3 → CH3NH2 + H2O 

1 : 4 

Тоза метанол, аммиак ва ретциркулят 2-5 МПа босим остида 1 -

аралаштиргичда аралаштирилади ва 2-иссиқлик алмаштиргичга юборилади, у 

ерда улар боғланади ва иссиқ реакция газлари билан иситилади. 3-реакторда 

юқорида баён қилинган реакция содир бўлади ва аминлар ҳосил бўлади. Иссиқ 

газлар ўзининг иссиқлигини 2-иссиқлик алмаштиргичда хомашёга беради ва 

кейинги қайта ишлаш жараёнига юборилади. 

Олинган маҳсулотлар кўп босқичли ректификация усули билан ажралади, 

ҳар бир босқичда босим ҳосил қилинади, сув билан совутиш орқали флегма 

олинади. Дастлаб 4-колоннада энг учувчан аммиак ҳайдалади ва уни 

ретциркулатсияга юборилади. Куб суюқлиги 5-колоннага сув билан экстрактив 

дистиллатсига келади (сув иштирокида учметиламин бошқа метиламинларга 

нисбатан юқори учувчанликка эга бўлади). 

Ҳайдалган триметиламинни охирги маҳсулот сифатида ажратиб олинади, 

лекин унинг асосий миқдорини ретциркулатсияга юборилади. Қолган бошқа 

аминларни қайнаш температураси бир-биридан катта фарқ қилганлиги сабабли 

(-6,8 ва 7,4°C), уларни ректификация йўли билан 6,7 колоннада ажратилади. 

Уларнинг ҳар бири колонналарнинг тепа қисмидан ажратиб олинади ва 

ретциркулатсияга жўнатилади. 8-колоннада реакцияга киришмаган метанол 

оқова сувлардан ажратилади. Ҳосил бўлган аминларнинг умумий йиғиндиси 

95%тенг. 

Алкиллаш жараёни реагентлари ва катализаторлари. 

Реакция мобайнида углеводород молекуласи боғининг узилиши жиҳатидан 

алкиллаш жараёнида иштирок этувчи бирикмаларни қуйидаги гуруҳларга 

ажратиш мумкин: 

1) Тўйинмаган бирикмалар (олефинлар ва ацетилен). Улар иштирокида 

углерод атомлари орасидаги π-электрон боғлари узилади. 

2) Етарли даражада ҳаракатчан бўлган хлор атоми бор органик 

бирикмалар. 

3) Алкиллаш реакцияси борганида углерод-кислород (C-О) боғи узилиш 

содир бўладиган, спирт, оддий ва мураккаб эфирлар, олефин оксидлари. 

Олефинлар (этилен, пропилен, бутенлар ва ундан юқори) алкилланиш 

жараёнида жуда фаол агентлар бўлиб ҳисобланади. Парафин ва ароматик 

углеводородларни алкиллаш жараёни энг кўп тарқалган бўлиб ҳисобланади. 

Олефинлар билан алкиллаш оралиқ карбкатионлар ҳосил бўлувчи ионли 

механизми бўйича боради. Карбоний катионлари жараёнда катализатор 

сифатида ишлатилаётган кислота протони ҳисобидан қуйидагича ҳосил бўлади: 

RCH = CH2 + H- ↔ RC+H-CH3 

Бу ҳолат углеводород молекуласи занжирини узунииги ва 

тармоқланганлигига боғлиқ бўлишини кўрсатади, яъни 

CН2=CН2<CН3-CН=CН2<CН3-CН2-CН=CН2<(CН3)2C=CН2 

Кўпчилик ҳолларда олефинлар билан алкиллаш реакциялари инициаторлар 

иштирокида, ёруғлик ва температура таъсирида содир бўлади. 

Хлорли бирикмалар энг кўп тарқалган алкиллаш воситалари ҳисобланади. 

Улар C-,О-,S- ва N- алкиллаш реакцияларида элемент ва металлорганик 

бирикмалар синтез қилишда қўлланилади. 

Хлорли бирикмаларни реакцияга киришиш қобилиятини қуйидаги қаторга 

қуйиши мумкин: 

ArCH2Cl>CH2≡CH-CH2Cl>AlkC>ArCl, 

бирламчи AlkCl>иккиламчи AlkCl> учламчи AlkCl 

Хлорли бирикмалар билан алкиллаш жараёнларининг кўпчилиги эркин 

радикал механизми асосида содир бўлади. Бу асосан элемент ва металлорганик 

бирикмалар синтез қилишда қўлланилади, бунда металлар билан ўзаро 

таъсирланиши ҳисобига эркин радикаллар ҳосил бўлади:  

4PbNa + 4C2H5Cl → 4Pb + 4NaCl + 4C2H5 → 4NaCl+Pb(C2H5)4+3Pb 

Спирт ва оддий эфирлар C=,О-,N ва S-алкиллаш реакцияларида 

алкилловчи восита сифатида фойдаланилади. Оддий эфирлар сифатида олефин 

оксидларидан ҳам фойдаланиш мумкин. 

Парафинларни алкиллаш. Ушбу жараён юқори октанли мотор ёқилғилари 

синтез қилиш учун қўлланилади. 

Парафинларни олефинлар билан алкиллаш экзотермик жараён бўлиб, 

углеводородлар крекингини тескарисидир: 

RH + CH2 = CHR` ↔ RR`CHCH3 

Алкиллаш катализаторлари сифатида кислотали катализаторлар 

қўлланилади -А1C13, HF, H2SO4 ва ҳ.к. 

Изопарафинлар каталитик алкиллаш реакцияларига киришади. Олефинлар 

турли хил бўлиши мумкин (этилен ҳам), лекин кўпинча н-бутенлардан 

фойдаланилади, улар изобутанни алкиллаб C8Н18 углеводородини ҳосил 

қилади, н-бутенни изобутан билан ўзаро бирикиш натижасида 2,2,4-, 2,3,4- ва 

2,3,3-уч метилпентанлар аралашмаси ҳосил бўлади. Биринчи изомерни 

изооктан дейилади, у октан сони шкаласида эталон ҳисобланади, унинг учун 

октан сони 100 тенг деб қабул қилинган. 

Гидрирлаш жараёнларини иккинчи гуруҳи органик бирикмаларни 

қайтарилишига мос келади (бунда қайтарилишга) карбонил бирикмаларини сув 

ҳосил бўлмасдан спиртларга айланиш реакциялари. Уларга карбон 

кислоталарни углеводородларга, кислота амидлари ва нитробирикмаларни 

аминларга гидрирланишини олиш мумкин: 

RCООH + 2H2 RCH2ОH + H2О; RОH + H2 RH+H2О 

RCОNH3 + 2H2 RCH2NH2 + H2О; RNО3 + 3H2 RNH3 + +H2О 

Бунинг натижасида сувдан ташқари, водород хлорид, аммиак, водород 

сулфид ҳам ҳосил бўлади: 

RCОC1 + H2  RCHO + HC1; RSH + H2 RH + H2S 

Гидрирлаш реакцияларининг учунчи гуруҳи дестрактив гидрирлаш ёки 

гидрогенолиз дейилади, бу жараён углерод-углерод боғини парчаланиши билан 

боради. Очиқ занжирли углеводородлар, нафтенлар, ён занжирли ароматик 

бирикмалар бундай реакцияларга киришади: 

 

 

  
Ушбу реакциялар дегидроконденсация ва дегидроциклланиш 

жараёнларига тамоман тескари. 

Гидрирлаш дегидрирлаш реакцияларида иккита молекула ўртасида 

водородни қайтадан тақсимланиш рўй беради, улардан биттаси водородни 

чиқариб юборади, бошқаси эса бириктириб олади (дегидрогидрирлаш 

реакцияси). Бу ҳолда молекулар кислород умуман керак бўлмайди. 

